
ЦIИЙИ
ДУЬНЬЯ1928-йисалай акъатзава

РЕСПУБЛИКА  ДАГЕСТАН
МУНИЦИПАЛЬНЫЙ РАЙОН «АХТЫНСКИЙ РАЙОН»

СОБРАНИЕ ДЕПУТАТОВ МУНИЦИПАЛЬНОГО РАЙОНА
ВАЗ ХВАШКАЛДИ, ЯРАН СУВАР!

МУБАРАКРАЙ!
ЯРАН СУВАР МУБАРАКРАЙ, РАЙОНЭГЬЛИЯР!

РЕШЕНИЕ

Гьуьрметлу районэгь-
лияр, квез Яран сувар 
мубаракрай! Асиррин 

лап деринрай атанвай гуьзел 
ва багьа и сувари тIебиатдал 
чан атун, гатфар вичин ихти-
ярда гьатун, пис крарин винел 
хъсанбур гъалиб хьун лишан-
ламишзава. Къуй и суварихъ 
галаз дуьньяда ислягьвал, 
адалатлувал гъалиб хьурай, 
квез чандин сагъвал, кIвалера 
гьуьрмет, берекат артух хьу-
рай!  Амин!

Райондин руководство

                 09 марта 2022 г.               № VII-СД-16-7                                                                              

О присвоении почетного звания «Почетный гражданин 
Ахтынского района»

Баширову Хану Мирзахановичу

За особые заслуги в сфере развития культуры и искусства, 
в соответствии с Положением о муниципальных наградах 
муниципального района «Ахтынский район», утвержденного 
решением Собрания депутатов МР «Ахтынский район» №VII-
СД-36-3 от 25.12.2018 г., Собрание депутатов МР «Ахтынский район» 

РЕШИЛО:

1. Присвоить звание «Почетный гражданин муниципального 
района «Ахтынский район» Баширову Хану Мирзахановичу.

2. Разместить настоящее решение на официальном сайте МР 
«Ахтынский район» и опубликовать в районной газете «Новый мир».

Председатель Собрание депутатов                      
МР «Ахтынский район»                                А-К.Н.ПАЛЧАЕВ
                                    
Секретарь                                                                Л.К.АТЛУЕВ

Баширов Хан Мирзеханович 
(1954) – пианист, педагог, актёр, 
общественный деятель. Заслу-
женный деятель искусств РФ, 
народный артист РД. В 2002 году 

СМИ РД назвали Х.М. Баширова 
«Человеком года». Председатель 
правления Союза музыкантов 
Дагестана, профессор. В 1986 
году ему присуждена премия 
дагестанского комсомола. В 1993 
и 2007 годах – Государственные 
премии Республики Дагестан, 
а в 2002–2004 годах – Государ-
ственные стипендии Президента 
России. Награжден золотыми ме-
далями «200 лет имаму Шамилю» 
(1997), «200 лет А.С. Пушкину» 
(1999), Российского фонда мира 
(2003), золотым знаком Фонда 
развития отечественного музы-
кального искусства им. И. Чайков-
ского (2006), серебряной медалью 
«Звонкоголосая юность России» 
(2006); медалью «За содействие 
МВД России» (2003).

***

Ибадуллагь УРДУХАНОВ Малум тушир автор

ЯРАН СУВАР

Ас-салам алейкум, зи Дагъустан!
Зи лезги халкь, хайи Ватан!
Бул берекет, гьуьрмет хьурай!
Ислягь дуьнья кьисмет хьурай!

Гуьлуьшан югъ я, михьи гьава,
Чубарукри лув гуз цава,
Йифер куьруь, яргъи йикъар,
Мубарак квез, Яран Сувар!

Вуч гуьзел я Самур дере,
Цуьк акъудна гьар са жуьре,
Алукьнава гуьзел гатфар,
Мубарак квез, Яран Сувар!

Билбилрин шад ванер гваз,
Назик цуьквер, гъвергъвер гваз,
Марфарин бул селлер гваз,
Яран сувар атана.

Шад межлисдин йикъар гваз,
Чими –чими ракъар гваз,
Беневшаяр, цIаяр гваз,
Яран сувар атана.

ЧIимчIир рахаз хилерал,
Зегьмет къугъваз гъилерал,
Берекат гваз чилерал
Яран сувар атана.

Гьамиша хьиз, и сеферда-
ни, адет тирвал, Ахцегьа 
21-мартдин пакамахъ зуь-

рнечийрин дестеди «КIелез хев» 
дагъдилай сегьерар ягъуналди 
районэгьлияр Яран сувар алукьна-
вайдакай хабардарна. Им жемятдиз 
адан итижлу мярекатра иштира-
куниз эверунин, инсанар чпин 

кIвал-югъ, куьче-гьаят, багъ-бустан 
михьунив, кайваниярни ашпазар 
суварин адетдин тIуьн-хъун (гитI, 
тIач, калар, сав, хъчарин афарар, 
алугаяр, ругуна яру ранг янавай 
какаяр, ширинлухар) гьазурунив 
ва яран ялавар ийиз эгечIуниз эве-
рунин лишан я.

«Гатфарин тIебиат назлу свас 
ят1а, Яран вахт адан таж я», - халкь-
дин мисал ава. И вахтунда инсанар 
багъ-бустан, гьаятар михьиз ва зир-
зибилриз цIаяр ягъиз, цин хуларни 
къанавар экъягьиз эгечIзава. Яр 
къаршиламишзава, сада садаз Яран 
сувар мубаракзава, чандин сагъвал, 
кIвалера гьуьрмет, меслят, бахт, бе-
рекат хьун Аллагьдивай тIалабзава. 

«Ваз хвашкалди, яран сувар,       
салам гана мугьман хьайи.
Гатфарикай мани лугьур, 
чубарукриз баян хьайи.
Дуствал, садвал гъалиб хьана, 
шадвал хьурай хуьре, кIвале.
Берекатар артух хьана, 
мублагь хьурай вири уьлкве.
Яран сувар-азиз сувар, 
берекат гъваш никIериз чи.
Яран паяр, хунчаяр гвай, 
хуш я лап вун рикIериз чи», 

-лугьузва абуру.
Нисинлай кьулухъ райондин 

Малик Гъаниеван тIварунихъ галай 
культурадин КIвалин зал (гьава 
серин тирвиляй и сеферда суварин 
мярекат залда тешкилна) суварин 
инсанрив ацIана. Абурун арада 
депутатрин райсобранидин пред-
седатель Абдулкерим Палчаев, рай-
ондин идарайринни карханайрин 
руководителар, гьуьрметлу агъсакъ-

алар, хуьрерин администрацийрин 
ва общественный тешкилатрин 
векилар авай. Са герендилай сегь-
недал РДК-дин гьевескар артистрин 
чIехи десте пайда хьана. Абур ва те-
брикдин гаф гваз экъечIай райадми-
нистрациядин кьилин заместитель 
Вадим Агъасиев жемятди гурлу ка-
пар ягъуналди къаршиламишзава...

– Гьуьрметлу районэгьлияр, 
за квез Яран и гуьзел сувар жу-
ван, райондин руководстводин ва 
райсобранидин депутатрин патай 
рикIин сидкьидай мубаракзава. 
Чандин сагъвал, хизанра гьуьрмет, 
зегьметдин агалкьунар хьурай! Бу-
байрин пак адетар хуьзвай, хуьруьн 
майишатдин зегьмет тебрикзавай, 
пис крарин винел хъсанбур гъалиб 
хьун лишанламишзавай им, гьакъ-
икъатдани, кьетIен манадин сувар 
я. Адан кьилин фикиррикай сад ата 
бубайрилай чал атанвай пак адетар 
рикIел хуьн ва гележегда къвезвай 
несилдив агакьарун я. Къуй и су-
варихъ галаз дуьньяда ислягьвал, 
адалатлувал гъалиб хьурай, цIинин 
йис гьар са карда чаз нетижалуди 
ва берекатлуди хьурай! – тебрик-
дин хуш келимайрилай кьулухъ 
Вадим Агъасиева гъилевай йисуз 
спортдин агалкьунра тафаватлу 
хьайи за жерге жегьилриз район-
дин руководстводин патай пулдин 

пишкешарни Гьуьрметдин гра-
мотаяр гана. Абурун арада кьезил 
атлетикадай СКФО-дин акъажунра 
гъалиб хьайи Арина Гудаевани Ка-
рина Палчаева, школьникрин арада 
волейболдай Дагъустандин чемпи-
онвилин дережадиз акъатай Эсед 
Шагьмарданован тIварунихъ галай 
ДЮСШ-да вердишвилер къачузвай 
Эмина Парпачева, Селем Шагьве-
ледова, Резия Шагьэмирова, Исрая 
Рагьимова, Регина Магьмудова, 
Мадина Омарова, Марият Давудо-
ва, Лиза Ризаханова, Рукъият Илья-
сова, Гуьлназ Алиева (командадин 
капитан) ва абурун тренерар тир 

Абдурагьим Палчаев ва Казбек Пар-
пачевни Нурамет МутIалибов авай. 
Сегьнедал РФ-дин образованидин 
сейли работниквилин тIварцIиз 
лайихлу хьайи муаллимар тир И 
Рагьимхановав, М.Султанбеговав 
ва М.Мегьамедалиевавни чпин 
шабагьар вахгана. 

Ахпа мярекатдин тамада район-
дин культурадин Управленидин  на-
чальникдин заместитель Сулейман 
Сулейманов яз, майдан гьевескар 
артистрин ихтиярда гьатна. Абу-
ру Яран суварин къадим милли 
адетрин, хъуьтIуьн мекьерикай 
уях жезвай тIебиатдин, гатфарин 
кIвалахрин тематикадин кьуьлерин-
ни мани-макьамрин ва къаравилий-
рин тамашадин тегьердин нумрай-
ралди тамашачийрин гуьгьуьлар 
шадарна. Музыкадин нумрайрин 
арада Яран ханумди, къабачиди 
сувариз талукь адетрикай итижлу 
тегьерда суьгьбетзавай. 

Яран шадвилер нянихъ рай-
центрадин майданрал яран цIаяр-
ялавар авуналди, гьар са кIвале 
берекатлу суфраяр къурмишуналди 
яргъалди давам хьана. Чкадин ад-
министрацийрин гуьзчивилик кваз 
талукь тир мярекатар райондин 
амай вири хуьрерани кьиле фена.  

Дашдемир ШЕРИФАЛИЕВ

Яран сувар! Асиррин лап деринрай атана, чна гьар йисуз шаддиз 
ва гьевеслудаказ къаршиламишзавай ва кьиле тухузвай и гуьзел ва 
багьа сувар иллаки метлеблу ва лишанлудини я. Гатфарин югъни-
йиф сад жезвай йикъал гьалтзавай ада гуя чаз тIебиатдал чан къвез-
вайдан, гатфар вичин къуватда гьатзавайдан гьакъиндай муштулух 
гузва. Инсанриз гатфарин чуьлдин кIвалахрив эгечIуниз эверзава. 

РАМАЗАНДИН ВАЦРА СИВ ХУЬНИКАЙМЕНФЯТЛУ КЪУГЪУНАР

ПРАВИЛА ПОВЕДЕНИЯ 
ПРИ ПОЖАРЕ В ШКОЛЕ

ДИН

И мукьва РЦДПОВ-дин тербиячи Р.Агъабалаевади ина авай аялрихъ 
галаз шашкайрай, шахматрай ва урус лотодай къугъунар тешкилна. 
Абуру аялрин фагьум-фикир авун ва зигьин вилик тухузва, дикъетлувал 
артухарзава, гиперактивный аялар секинаруниз къуллугъзава. Къейд-
навай къугъунри аялар кар туькIуьн тавур (неудача) дуьшуьшра идан 
себебар веревирд ийиз вердишарзава. 

                                                  ***
Гьа и идарадин хизандихъ галаз кIвалахунин рекьяй пешекар 

А.Гьабибуллаевади диде-бубайрихъ галаз тайин мураддихъ ракъурнавай 
суьгьбет-семинар кьиле тухвана. Адан мурад диде-бубайрин ва аялрин 
алакъайра хушвилин гьалар арадал гъуниз таъсир авун тир. Лугьун 
лазим я хьи, аялар тербияламишзавай диде-бубайри абурун гьиссерин 
алемдин кьетIенвилерни фикирдай акъуд тавун важиблу я. 

Ахмед АХМЕДОВ,
начальник районной 
пожарной части № 50

Что нужно делать при пожа-
ре в школе?  Необходимо 
немедленно сообщить 

об этом в единую службу спасе-
ния по телефону «101», «112». 
Руководство школы, учителя 
должны организовать эвакуацию 
учащихся в безопасное место в 
соответствии с планом эвакуации. 
При этом нужно использовать 
и запасные эвакуационные вы-
ходы. Когда речь идет о жизни и 
здоровье детей, не обязательно 
собирать все учебники и бежать 
к гардеробу. Но в этой ситуации 
нельзя терять ни минуты. При 
сильном задымлении нужно обе-
спечить защиту органов дыхания. 
Для этого могут быть использова-
ны намоченные водой полотенца 
и платки. При пожаре ни в коем 
случае нельзя допускать панику. 

Если пути эвакуации перере-
заны, под руководством учителей 
детям нужно вернуться в классы, 
закрыть двери, вентиляционные 
решетки, открыть окна и ждать 
прибытия пожарных подразде-
лений. В школе противопожар-
ная сигнализация должна быть 
в рабочем состоянии. Учителя 

должны заранее знать пути эва-
куации своего класса, для чего и 
производится предварительная 
практическая отработка планов 
эвакуации. При эвакуации дети 
должны держать друг друга за 
руки. По возможности, взрослые 
должны быть и в начале, и в конце 
колонны. 

Не менее важно следить за 
состоянием дорог и подъездов к 
зданию школы. Это необходимо-
сти  для того, чтобы пожарные 
машины всегда имели возмож-
ность проехать на территорию 
без препятствий. Заборы, деревья 
и сугробы не должны мешать 
пожарным машинам. Помните: 
осторожность залог безопасности.

Гьажи Салягь САЛЯГЬОВ,
Калукрин хуьр

Гьазрат Аннаса чи играми 
Расулуллагьдивай «Ра-
мазандин вацраз сивер 

хуьдайди вучиз лугьузва?» – ла-
гьана хабар кьуна. Расулуллагьди 
(с.а.с.) «Вучиз лагьайтIа, Аллагь-
Таалади а касдин гунагьар гьа 
вацра тергзава», – лагьана жаваб 
гана. Аллагь-Таалади Рамазан 
вири умметдиз ракъурнава. Гьа 

вацраз гьуьрмет авурбур хийирлу 
уммет я. 

Ибрагьим пайгъамбардин 
(а.с.) «Сугьуфар» ктаб рамазан-
дин пудаз назил хьана. «Таврат» 
Муса пайгъамбардиз (а.с.) ругуд 
лагьай йифиз назил хьана. «Ин-
жил» Иса пайгъамбардиз (а.с.) 
18-йифиз назил хьана. Чи игра-
ми Мугьаммад Пайгъамбардиз 
(с.а.с.) «Кьуръан» рамазандин 
24-йифиз назил хьана. 

МУКЪАЯТВАЛ 
ХУЬН

ЧИ КЪУВАТ САДВИЛЕ АВА!
КВЕХЪ ГАЛАЗ ЧАЛАЙ ЧИ АЗАДВАЛ, ЧИ 
ИГРАМИБУРУН – АЯЛРИН, СТХАЙРИН,

ГЪУЬЛЕРИН, ЧИ ВАТАНДИН КЬИСМЕТ АСЛУ Я

КРЫМ РОССИЯДИК ЭХКЕЧIАЙ ЮГЪ
18-мартдиз Крым Республика-

да Крым Россиядик эхкечIай Югъ 
сувар яз къейдзава. 2015-йисан 
27-февралдиз Крымдин госсо-
ветди «Крым Республикадин 
суварин ва машгьур йикъарин 
гьакъиндай» закондик дегишви-
лер кухтуна. Ада тайинар авур-
вал, 18-март официальный сувар 
жезва ва и юкъуз кIвалахдач. Гила 
гьар йисуз и дата Крым Россия-
дик эхкечIай Югъ яз къейдзава. 
2014-йисан 16-мартдиз кьиле 
тухвай референдумдилай кьулухъ 
Крымдикай ва Севастополдикай 
мад Россиядин регионар хъхьана. 
И серенжемдал агьалийрин чIехи 
паюни чпин регионар Россиядик 
эхкечIунин патахъай сес гана. Гьа 
икI, Россиядик эхкечIунин тереф 
96,77 % крымвийри ва 95,6 % 
севастополвийри хвена. 

2014-йисан 18-мартдиз Рос-
сиядин Президент Владимир 
Путина, Крымдин руководстводи 
ва Севастополь шегьердин мэрди 
Крым Республика ва Севастополь 
Россиядик эхкечIунин гьакъиндай 
икьрардал къулар чIугуна. Адан 
бинедаллаз Крымдин вири агьали-
яр, эгер абуруз Украинадин граж-
данвал таз кIанзавачтIа ва абуру 
идан гьакъиндай арза кхьенватIа, 
абур Россиядин агьалияр яз гьи-
сабзава. Республикадин кьил 
Сергей Аксенова гьисабзавайвал, 
Крым Россиядин Федерациядин 
къурулушда хьунин девир регион 
патал гъалибвилерин пятилетка 
хьана. Ада полуостровдиз ин-
фраструктура цIийи хъийидай 
ва вилик тухудай мумкинвал 
гузва. Адан гафаралди, и йисара 
транспортдин ва энергетикадин 
цIийи инфраструктурадин кар 
алай объектар эцигнава. Абурун 
жергеда Крымдин муьгъ, трасса 
«Таврида», халкьарин арадин 
«Симферополь» аэропортунин 
аэровокзальный цIийи комплекс 

(ада Иван Айвазовскийдин тIвар 
къачуна), энергетикадин муьгъ, 
Таврический ва Балаклавский 
цIийи электростанцияр ава.

Эхиримжи йисарин вахтунда 
республикади хсуси доходар артух 
хьунин хъсан еришар къалурзава. 
2015-йисуз Крым Республикадин 
налогрин ва налогринбур тушир 
доходри 25 миллиард манат теш-
килна. 2017-йисуз и рекъем 38 
миллиарддиз, 2018-йисуз 40,6 
миллиард манатдиз барабар хьана. 
Гьа са вахтунда къе региондин 
экономика федеральный бюджет-
дай къвезвай такьатрин гьисаб-
дайни вилик физва. 2019-йисан 
февралдиз РФ-дин Гьукумат-
ди полуостров 2022-йисалди 
яшайишдинни экономикадин 
рекьяй вилик финин федераль-
ный госпрограмма тестикьарна. 
2019-2022-йисара госпрограмма 
кьилиз акъудун патал федераль-
ный бюджетдай санлай къачурла 
309,5 миллиард манат чара ийида. 

Гьа жергедай яз, 2019-йисуз 150,5 
миллиард манат, 2020-йисуз 120,7 
миллиард манат, 2021-йисуз 26,3 
миллиард манат, 2022-йисуз 12 
миллиард манат рекье твада. 

Крым ял ягъун патал машгьур 
чка я. 2018-йисан курортдин 
сезондиз полуостровдиз 6,8 мил-
лион турист фена. Имни сове-
трилай гуьгъуьнин вири йисара 
рекорддин нетижа я. Туристрин 
кьадар артух хьуни Крымдин 
муькъуьн автомобилрин пай ва 
Симферополдин аэропортунин 
цIийи терминал ишлемишуниз 
вахкуниз хъсан патахъай таъсир-
на. Идани полуостровдин транс-
портдал таъминвал хейлин хъса-
нарна. Крым Россиядик эхкечIай 
югъ вири Россияда митингралди, 
концертралди, жемятдин умуми 
шадвилералди ва суварин маса се-
ренжемралди къейдзава. Кьилин 
серенжемар Крымда ва Севасто-
полда кьиле физва. Абур суварин 
салютдалди бегьем жеда.      

Э.ИБРАГЬИМОВ,
Россиядин МВД-дин 
«Ахтынский» МО-дин 
начальник

Малум тирвал, саймаз-
вал себеб яз бязи аял-
риз школадиз физвай 

рекьера хасаратвилер жезва. 
Ихьтин крарин вилик пад кьун 
патал алай йисан 19-мартди-
лай 27-мартдалди чи районда 

«Дикъет – аялар!» акция кьиле 
тухузва. Гьуьрметлу диде-бу-
баяр, куь аялдин хатасузвал 
таъминарун патал абурухъ галаз 
санал школадиз физ-хкведай 
рехъ хъсандиз чира. Йикъан ва 
нянин вахт патал, гьакI запас-
дин маршрутар хкягъа. Куьн 
куь аялни галаз вири и рекьерай 
яхдиз алад. И вахтунда аялдиз 
рекьера гьерекатунин лишанар 
къалура ва ам абурун метлебдин 
гъавурда тур. 

Къейдин, куь аялрал алай 
парталрик ва абурув гвай рюк-
закрик чарасуз яз чпи экв 
элкъуьрдай тадаракар хьун 
лазим я. Идалайни гъейри, 
аялдиз школадиз физ-хкведай 
рекье смартфондиз килигунин, 
наушникар алаз къекъуьнин 
хаталувиликай лагь.  

1941-йисуз, Ватан патал 
акьалтIай залан сятда, Москвада 
фашистриз акси митинг кьиле 
фена. Инал советрин дишегьлияр 
къецепатан уьлквейрин юлдаш-
риз фашизмдин аксина женгинин 
сад тир фронт яратмишунин 
эвер гун гваз экъечIна. «Чи 
садвиле къуват ва гъалибвилин 
замин ава» – кхьена абуру чпин 
эвер гуна. И йикъакай советрин 
дишегьлийрин фашистриз акси 
комитет хайи югъ хьана. Сове-
трин дишегьлийрин комитетдин 
ирсдар яз Россиядин дишегь-
лийрин союз инсанрин дибдин 
ивирриз вафалу яз амукьзава. 
Ингье абур – ислягьвал, яшайиш-
дин гьахълувал, мягькем хизан, 
дидевал, аялвал. 

Къе Урус алемдиз инсафсуз 
дяве малумарнава: информаци-
ядин, санкцийрин, культурадин, 
чуьнуьх хьанвай бактериологи-
ческий. Россиявийриз акси гуж 
гъалиб авунриз эвер гузвай ванер 
пайда хьанва. Донбасс сифтеди 
яз фашизмдиз, кIвачел ахкьалт-
завай нацизмдиз, бандеровщи-
надиз акси экъечIна. Вири ибур 
РагъакIидай пата (Западди) те-
реф хуьналди, Киевдин режимди 
уьмуьрдиз куьчуьрмишзава. Ада 
Украина активвилелди яракьрал-
ди ацIурзава. 

Муьжуьд йисуз Киевдин 
неонацистри урусриз ва Дон-
бассдин урус чIалал рахазвай 
агьалийриз акси геноцид кьилиз 
акъудзава, яшайишдин кIвалер, 
школаяр, аялрин бахчаяр, боль-
ницаяр хъиткьинарзава. Ислягь 
агьалияр ягъиз рекьизва, абурал 
залан хирер ийизва. Идан себеб-
ни абуруз хайи урус чIалал рахаз, 
чпин адетрал, культурадал бине-
ламиш хьана яшамиш жез кIан 
хьун я. Са тахсирни квачир аялар 
телеф жезва. Идан гьакъиндай 
миллетчийрин гъилерикай телеф 
хьанвай гъвечIи аялриз эцигна-
вай хажалатдин памятникди – 
Ангелрин Аллеяди (Малаикрин 

Аллея) шагьидвалзава. Абурукай 
виридалайни гъвечIи аялдин са 
йисни тамам хьанвачир.

Донбассдин 8 йис хьанвай 
аялриз гьатта ислягьвал вуч 
лагьай гаф ятIа эсиллагь чизвач. 
2014-йисалай 22 агъзурдалай 
гзаф инсанар, гьа жергедай яз 
саки 2,4 агъзур кас яш тамам 
тахьанвайбур Киевди тухузвай 
женгерикай зиянар хьанвайбур 
яз гьисабзава. Киевдин режим-
дикай Россия, славянрин алем, 
вири инсаният патал гьакъикъи 
къурху хьанва. Ингье гьавиляй 
Россиядин дишегьлийрин со-
юзди Донбасс геноциддикай ва 
террордикай хуьнихъ, Украина 
демилитаризация ва денаци-
фикация авунихъ рекье тунвай 
къарардин тереф хуьзва.
Чавай чи ракIарин вилик акъваз-
навай дяведин вилик пад кьун 
тавуна акъвазиз жедач ва чаз 
Донбассдин бедбахтвиле авай 
чи стхаяр ва вахар тадай мари-
фатдин ихтияр авач. Чун барабар 
ихтиярар, гьахълу ислягьвал ва 

къайдалувал патал экъечIзава. 
Чун а кардихъ инанмиш я хьи, 
дуьнья вич-вичел хкведа ва му-
сибатдин, садрани тахьай хьтин 
зулумкарвилин тахсиркарар 
Аллагьдин суддик акатда. Къуй 
дуьзвилин ва гьахълувилин, 
Россия ва стхавилин Донбасс 
лукIвиликай ва беябурчивиликай 
хуьнин патахъай чи эвер гуни 
вири дуьньяда ван авурай.           

КАРД ГАЧАЛ ГАДАДИН 
КЬИЛЕЛ АЦУКЬНА

«Шерифали бубадин 
насигьатар» ктабдай

Яргъал рекье аваз галат 
хьанвай карван ял ягъун 
патал са шегьердин па-

тав акъвазда. АкI туьш жеда хьи, 
вилаятдин пачагь хкягъун патал 
и шегьердиз кьуд патай жемят 
кIватI хьанвай. Ина адет тирвал, 
ахъайзавай кард садални ацукь 
тийиз, мярекат яргъалди давам 
жезвай. Нубатдин сеферда ачухай 
кард карвандихъ галаз къвезвай 
са етим гачал гададин къуьнел 
ацукьда. «ГъалатI хьана жеди, га-
лат хьанвай гьайван нин къуьнел 
ацукьнатIа аку садра» – лугьуз, 
вилик-кьилик квай гьакимри ам 
мад сеферд ачух хъийида. Лув 
гана атана, и сефердани кард 
гьадан кьилел ацукьайла, жемят 
тажуб хьана амукьна.

Хъел акатай инсанри гачал 
кьуна са дехмеда твада. Пуд ла-

гьай сеферда ачухайлани, аламат: 
элкъвена-элкъвена, ам гьа гачал 
гада авай дехмедин къавал ацу-
кьайла, тешкилатчияр сабурдай 
акъатда. «Ваъ, акI жедач, якъин, 
ина чна кьатIун тийизвай хьтин 
са сир ава. Чи кьисмет анжах 
са Аллагьдиз чида. Пачагьарни 
Худадин изиндал хкязавайди 
аннамишайтIа, гьахьтин лайих-
лу кас я жеди паталай атана ина 
вичел кард ацукьнавай гачал!», 
– келимайралди камаллу са агъ-
сакъалди жегьилдин чандиз къаст 
авун фикирзавай лутуйрин вилик 
пад кьада. Адан теклифдалди, 
вилаятдин пачагьвални гьадал 
тапшурмишда. Вилаятдин тарих-
да гьич садрани тахьай хьтин ада-
латлу, къудратлу пачагь хьаналда 
а етим гададикай.

Эхь, гьакъикъатдани, вири 
дуьньядинни каинатдин крар 
идара ийизвай Аллагь-Тааладин 
сирерай инсанрин кьил акъатдач.

ХУЬРУЬН КЬИЛИН ЛИШАН
КУЬМЕКАР ГУЗВА

ГАЗЛАМИШУНИН ПРОГРАММА 
УЬМУЬРДИЗ КУЬЧУЬРМИШЗАВА

ТАРИХДИН ИМАРАТАР ХУЬН

Шерибан ПАШАЕВА,
тарихчи-востоковед,
этнолог, ахтармишдайди

(Эвел 11-нумрада)

Хуьруьгрин хуьре авай ми-
нара галай мискIин цIийи 
хъувун ва хуьн исятда хуь-

руьнэгьлийрин ва райондин адми-
нистрациядин вилик акъвазнавай 
виридалайни важиблу везифай-
рикай сад я. Дагъустанда гьеле 
фадлай милли куьгьне жуьредин 
архитектурадин имаратар кIвачел 
ахкьулдунин везифа вилик акъваз-
нава. Советрин девирда и кар герек 
туширди яз гьисабзавай. Адак къа-
дим имаратрин конструкция, цла-
рин ранг, чкадин эцигунрин шейэр, 
архитектурадин кIалубар гьялунин 
жуьре чирун акатзавай.

Хуьруьгрин хуьре авай мискIин 
ва минара гьеле са сефердани цIийи 
хъувурди туш. Гьа са вахтунда и 
надир имарат гьеле 1960-йисан 
эхирра къати залзаладилай кьулухъ 
мискIиндин дараматда хъиткье-
рар арадал атун себеб яз хаталу 
гьалда ава. Гьа йисара сифте яз 
минарада кьакьанвилихъ фенвай 
яргъи хъиткьер арадал атана. Йисар 
фирдавай и хъиткьерар мадни гзаф 
жез эгечIна. 2021-йисан 2-3-ян-
вардиз Кьиблепатан Дагъустанда 
4,5-5 баллдин къуват авай залзала 
хьана. Нетижада минарадин ва 
мискIиндин дараматдин хъиткьерар 
мадни дерин ва гегьенш хьана. 

XVIII асирдин культурадин 
ирсинин и объект тамамвилел-
ди чукIунин къурхулувилик ква. 
Марфар къвазвай вахтунда къав 
аватунин къурхулувал авайви-
ляй мискIин кIевнава. Дагълара 
лагьайтIа гьамиша марфар, къалин 
цифер ава, ламувални гьакIдани кьа-
кьанди я. Яд мискIиндин кIарасдин 
полрал авахьзава ва идакди абур 
вахтсуз ктIизва. МискIиндин къе-
непатан кIвалера авай гьамишан 
ламувили абур гележегда чукIунал 
гъизва. И карди Хуьруьгрин хуьруьн 
агьалийрик къалабулух кутунва 
ва абур республикадин талукь тир 
къурулушрин дикъет и татугайви-
лел желбун патал чалишмиш жезва.

Чкадин агьалийриз федераль-
ный метлебдин культурадин ир-
синин имарат чпин къуватралди 
ремонтдай ихтияр авач. Гьа са 
вахтунда мискIиндизни пешекар-
вилелди цIийи хъувунин игьтияж 
ава. Ихьтин имарат адетдин жуь-
реда ремонт авуна виже къведач, 
вучиз лагьайтIа адан гьал мадни 
писди хьун мумкин я. Авай ма-
луматралди къадим мискIиндин 
дараматдин адетдин ремонт авунин 
чалишмишвал авурди тир. Кар ана 
ава хьи, адетдин ремонтди ихьтин 
жуьредин къадим имаратар ре-
монт авунин месэлаяр мадни хци 
ийизва. И дуьшуьш вандалвилив 
(вагьшивилив) гекъигиз жеда, гьикI 
лагьайтIа, хъсан майилар аваз къа-
дим дараматдиз туькIуьр хъийиз 
техжедай зиян гузва. Райондин 
администрациядив ва Хуьруьгрин 
хуьруьн руководстводив а важиблу 
кар агакьун лазим я хьи, ихьтин къа-
дим имаратар гьич са дуьшуьшдани 
адетдин къайдадалди ремонтна 
виже къведач. Абуру чпив эсиллагь 
маса жуьреда, вични пешекарви-

лелди эгечIун истемишзава. Хъит-
кьеррал цементдин раствордин 
«пине» элягъуни неинки чукIунин 
процессар акъвазардач, идаз акси 
яз, и месэла хци ийида. Гьа икI 
Хуьруьгрин хуьруьн мискIиндиз ва 
минарадиз пешекарвилелди кьилиз 
акъуддай еке ремонт герек я.

Хуьруьгрин хуьруьн мискIин 
ва минара – ибур лезги халкьдин 
зодчестводин надир имаратар я. 
Халкьдин устадрихъ къадим вах-
тара эцигунрин кьетIен жуьреяр 
авай. Абур асирралди гьаваяр, 
дагълух шартIар, чкадин эцигунрин 
шейэрин кьетIенвилер фикирда 
кьуналди арадал къвезвай. Къа-
дим устадрин тежриба чируни 
культурадин ирсинин къадим за-
манадин къванцин ихьтин объектар 
абуруз дуьшуьшдай зиян тагана 
цIийи хъувунин карда куьмек гу-
дай. Гьихьтин хьайитIани къадим 

заманадин культурадин памятник 
ва я объект ам тарихда гьихьтинди 
тиртIа гьахьтинди яз, яни абурун 
архитектурадин жуьре чIур тавуна 
кIвачел ахкьулдна кIанда. Ихьтин 
жуьредин къадим имаратрин гьар 
са къванциз нумра яна кIанда. Герек 
бейхабардаказ чукIунин, уьцIуьнин 
ва я ци тухунин нетижада адан са 
къванни квахь тийин.

Дагъустанда ихьтин къадим 
имаратар цIийи хъувунин тежри-
ба хьанва. Хуьруьгрин хуьруьн 
мискIин ва минара цIийи хъувуниз 
талукь яз райондин администрация-
диз ва Хуьруьгрин хуьруьн руковод-
стводиз 2019-йисуз Лак райондин 
Къумухрин хуьре Дагъустандин 
къадим заманадин мискIинрикай 
сад цIийи хъувунин тежрибадикай 
менфят къачун теклифиз жеда. 
И мураддалди гьатта Къумухрин 
хуьруьз фена цIийи хъувунвай 
къадим заманадин и мискIиндиз 
килигайтIани жеда. И хуьре мискIин 
чпихъ къадим заманадин къванцин 
ихьтин имаратрихъ галаз кIвалах 
тухудай еке тежриба авай несилри-
лай несилралди физвай къванцин 
устIарри цIийи хъувуна. Хуьруь-
грин хуьруьз вичин Къумухрин хуь-
ре мискIин цIийи хъувур устIардиз 
теклифайтIани жеда. И кар кьи-
лизни акъудна кIанда. Къумухдин 
мискIин несилрилай несилралди 
физвай къванцин устIар Мегьамед 
Алибегова цIийи хъувуна.

Къумухрин хуьре кьиле тухвай 
кIвалахриз талукь яз журналистриз 
гайи интервьюда Мегьамед Алибе-
гова вичин кIвалахдин гьакъиндай 
лагьана: «Са къванцин винел са 
шумуд сятда кIвалахуниз мажбур 
жезва. Чна куьгьне технология-
дай кIвалахзава. За фикирзавай-
вал, цлар цIийи хъувурдалай кьу-
лухъ мадни 300 йисуз хъсан гьал-
да аваз амукьда». Кьиле тухузвай 
кIвалахрал гуьзчивалзавай Къумух-
рин мискIиндин имам Мегьамед 
Саламова 2019-йисуз ам цIийи 
хъийизвайбурун кIвалахдин гьакъ-
индай суьгьбетнай: «КIвалахдив 
эгечIдалди ам кьиле тухузвайбуру 
мискIиндин вири дараматдин 
гьар са сантиметр ахтармишна ва 
ибадатханаяр эцигунин къадим 
заманадин технология чирна». 
Гьа ихьтин устIарар ва кIвалахдив 
пешекарвилелди эгечIун Хуьруь-
грин хуьре авай надир имаратдизни 
герек я. 

(КьатI ама)

САНКЦИЙРИЗ ЖАВАБ ЯЗ

МИЛЛИ 
ПРОЕКТРИЗ – 20 

МИЛЛИАРД МАНАТ!ЧИ КОРР.

«Сад тир Россия» партиядин 
Дагъустандин региональный 
отделенидин секретарь Сергей 
Меликова кьил кутуналди, реги-
ональный отделениди эхиримжи 
са шумуд гьафтеда чеб Ростов-
дин ва Новгородский областра, 
Крым Республикада вахтунал-
ди яшамиш жезвай пунктара 
авай Луганскдин ва Донецкдин 
халкьдин республикайрай жен-
гинин гьерекатар себеб яз кат-
навайбур патал гуманитарный 
парар кIватIиз рекье твазва. Идан 
гьакъиндай РД-дин Кьилин Ад-
министрациядин официальный 
телеграм-каналда къейдзава. 

Эхиримжи делилралди 50 
тонндилай гзаф гуманитарный 
парар рекье тунва. Идан гьакъин-
дай «Сад тир Россия» региональ-
ный отделенидин секретардин 
заместитель, партиядин регио-
нальный исполнительный коми-
тетдин руководитель Мегьамед 

Мегьамедова хабар гана. «Къейд 
ийин, и кIвалах исполнительный 
властдин органрихъ галаз санал 
общественный тешкилатри, мер-
гьяматлувилин фондари, гьакIни 
республикадин вири муници-
пальный образованийрай тир 
чарадан дердийрикай хабар авай 
дагъустанвийри кьилиз акъудза-
ва. Абур ДНР-дин ва ЛНР-дин 
агьалияр патал регьятди тушир и 
вахтунда куьмекдин гъил яргъи 
ийиз гьазур я.

Вири республикадихъ галаз 
санал чи партиядин чкайрин 
отделенияр ихьтин куьмекар 
гуник экечIнава. Чна сифте ну-
батда яргъалди хуьз жедай недай 
суьрсетдикай, бутилироватнавай 
цикай ва дарманрикай ибарат 
гуманитарный парар гьазурзава. 
Алай вахтунда яргъал вахту-
налди хуьдай герек тир недай 
суьрсетдин ва дарманрин сиягь 
туькIуьрзава. Абур мукьвал тир 
йикъара чкадив агакьарда», – 
лагьана Мегьамед Мегьамедова.

И мукьвара вичин къурулуш-
да «Ахцегь район» МР-дин кьи-
лин заместитель Гьажи-Омар 
Рамазанов, экономикадин отдел-
дин векил Рафик Эфендиев, чи 
райондин Мастервилин участок-
дин начальник Малик Эфендиев 
авай комиссия Ахцегьа сифте 
абонент догазификациядин 
программадай тIебии газдин 
линиядик кутазвай чкадал фена. 
Газовикри Мягьедин Къиличха-
нован кIвалин участокдин сер-
гьятдал кьван 90 метрдилайни 
гзаф газопровод тухвана ва ам 
газдин проводдин асул линия-
дихъ гилигна. 

– Гьакъикъатдани, и про-
граммади кIвалериз тIебии газ 
гъизвай вахтунда агьалийриз 
хейлин пулдин такьатар кьенят 
ийидай мумкинвал гуда. Мисал 
яз, къе зани и месэла гьялун 
патал са шумуд 10 агъзур манат 
пул кьенятзава. Вичикай инал 
суьгьбет физвай программа тади 
гьалда уьмуьрдиз куьчуьрми-
шун патал алахъунар авунай заз 
РД-дин регьбер Сергей Мели-
коваз ва раймуниципалитетдин 
кьил Осман Абдулкеримоваз 
рикIин сидкьидай чухсагъул 
малумариз кIанзава, – лагьана 
М.Къиличханова.

Вичин нубатда раймуници-
палитетдин кьилин замести-

тель Гь-О.Рамазанова райондин 
агьалийриз догазификациядин 
программада активвилелди 
иштиракуниз эверна. Ада гьакI 
гележегдани муниципалитетдин 
органри чарасуз тир документар 

гьазурунин карда жемятдиз куь-
мекар гун хиве кьуна. Къейдин, 
догазификациядин рекьяй ту-
хузвай вири кIвалахар закондин 
нормативрихъ галаз кьадайвал 
тешкилнава. Программада иш-
тиракун патал агъадихъ галай 
документар вугун чарасуз я: 
кIвалин ва чилин участокдин 
иесивал тестикьарзавай доку-
ментар (зеленкаяр); ситуацион-
ный план; паспорт; СНИЛС ва 
контактдин делилар.  

Кьакьан дуллух гудай 
кIвалах жагъурунин ре-
кьяй super.lob сервис-

дин хабар кьунрин нетижайрай 
Махачкъаладин 45 % агьалияр 
Украинада, ДНР-да ва ЛНР-
да женгинин махсус операция 
кьиле тухун себеб яз Россиядин 
рынокдай хъфин малумарнавай 
компанийрин суьрсет тамам-
вилелди ва я са кьадар маса 
къачуникай къекъечIиз гьазур я. 
И кIвалах абуру гьатта и компа-
нияр элкъвена хквез хьайитIани 
кьилиз акъудда. Идан гьакъин-
дай super.lob пресс-къуллугъди 
хабар гана. 

«Зун гьатта абур Россиядиз 
элкъвена хтуниз акси жеда!», 
«КIани патахъ хъфирай!», «Ва-
тандин шей гьасилзавайбур 
патал къулай шартIар яратмиш-
дай вахт фадлай алукьнава», 
«Китайдин аналогар виридаз бес 
жеда», – гьевеслудаказ баянар 
гузва и кардиз хабар кьурбуру. 
Мадни 23 % шегьерэгьлийри и 
дуьшуьшда Россиядин метягьар 
гьат тавур дуьшуьшра маса шей-

эр маса къачуда. Абурун арада 
виридалайни гзаф къецепатан 
уьлквейрин автомобилар ва 
электроника ава. РагъакIидай 
патан компанийрин метягьрикай 
ва къуллугърикай Махачкъала-
дин гьар пуд лагьай агьалиди (33 
%) менфят къачун давамарда. 
Рынокда шей гьасилзавайбурун 
политикадин малуматар ваъ, 
сифте нубатда суьрсетдин къи-
мет ва ери важиблу я. Къанни 
кьве процент хабар кьурбуруз 
чпин фикирар тайинариз четин 
хьана. 

Чпи санкцийрин тереф хуьз-
вай рагъакIидай патан шей гьа-
силзавайбурун метягьар маса 
къачун давамарунин гьакъиндай 
шегьерда 34 йис яш хьанвай 
(52 %) хабар кьурбуру лагьа-
на. Гьамни эгер и компанияр 
элкъвена хквез хьайитIа. Та-
мамвилелди ва я са кьадар 
ихьтин компанийрин метягьри-
кай къекъечIдай ксарин арада 
Махачкъаладин 45 йисалай 
алатнавай (56 %) агьалияр ава. 

Дагъустанда милли про-
ектар гьялуниз 20 мил-
лиард манатдилай гзаф 

пулдин такьатар чара авунва. 
РД-дин Гьукуматдин Председа-
телдин 1-заместитель Руслан 
Алиева 2022-йисан милли про-
ектрай контрактар кутIунин 
кIвалах йигинарун тапшурмиш-
на. Вири санлай 746 контракт 
кутIун фикирдиз къачунва. Гье-
лелиг, 10-мартдалди, 3,9 млрд ма-
натдин къимет авай 105 контракт 
(14,%) кутIунва. Къейдин, шаз 
республикада милли проектриз 
ахъа авур пулдин такьатрин са 
пай харжиз хьанач. 

Э.Э.МАГОМЕДОВ,
инспектор  МП МО МВД
России «Ахтынский»,
старший лейтенант 
полиции

В целях стабилизации мигра-
ционной ситуации, повышения 
эффективности борьбы, пред-
упреждения, выявления и пресе-
чения правонарушений и престу-
плений в сфере миграционного 
законодательства в период с 16 по 
25 марта 2022 года на территории 
Республики Дагестан проводится 
оперативно-профилактическое 
мероприятие «Нелегальный ми-
грант».

Целью проведения данного 
мероприятия является пресече-
ние незаконного привлечения и 
использования иностранных ра-
ботников организациями (рабо-
тодателями), перекрытие каналов 
незаконной миграции и торгов-
ли людьми, выявление незакон-
но пребывающих иностранных 
граждан, обеспечение правопо-
рядка и миграционной стабиль-
ности.

Во избежание недопущения 
нарушений просим своевремен-
но обратиться в миграционный 
пункт МО МВД России «Ахтын-
ский» для обеспечения законного 
нахождения иностранных граж-
дан на территории обслуживания 
и  осуществления иностранными 
гражданами законной трудовой 
деятельности.

МО МВД России «Ахтын-
ский» напоминает жителям, что, 
осуществляя фиктивную реги-
страцию или постановку на учет 
иностранных граждан и лиц без 
гражданства, вы способствуете 
сокрытию совершения престу-
пления.

Уважаемые жители, кто распо-
лагает какой-либо информацией 
о незаконном проживании, пре-
бывании или осуществлении тру-
довой деятельности иностранных 
граждан или лиц без гражданства, 
просим Вас незамедлительно со-
общить в дежурную часть отдела 
полиции по номеру 89288024753 
или в миграционный пункт по но-
меру 8(87263) 23 0 13.

ОПЕРАТИВНО-
ПРОФИЛАКТИЧЕСКОЕ 
МЕРОПРИЯТИЕ 
«НЕЛЕГАЛЬНЫЙ 

МИГРАНТ»

УРУС МУАЛЛИМАР РИКIЕЛ ХКУН ЯЗ
И мукьвара Дагъустандин 

халкьдин шаир СтIал Сулейманан 
КIвале-музейда «Урус муаллим 
кIанивилелди» тIвар алай кон-
курсда гъалиб хьайибуруз шаба-
гьар гуниз талукь мярекат кьиле 
фена. И конкурсда Кьиблепатан 
Дагъустандин вири районрай 

атанвай аялри иштиракна. Адан 
шабагьдин фондуни 100 агъзур 
манат тешкилзавай. И мярекатдин 
спонсор машгьур меценат Нари-
ман Газалиев тир. Ада гележег-

дани Кьиблепатан Дагъустандин 
районрай тир аялар патал тешкил-
завай турнирриз ва конкурсриз 
куьмек гудайвал я. Вичикай инал 
суьгьбет физвай серенжем СтIал 
Сулейманан тIварунихъ галай 
райондин администрациядин 
куьмекдалди тешкилна. 

Конкурсда гъалиб хьайибуруз 
наградаяр гуниз талукь мярекатда 
СтIал Сулейманан тIварунихъ 
галай райондин кьил Нариман 
АбдулмутIалибова, адан 1-за-

меститель Лацис Оружева, До-
къузпара райондин кьилин заме-
ститель Салигь Гьажимурадова ва 
масабуру иштиракна. Конкурсдин 
нетижайрай 1-чка СтIал Сулейма-
нан тIварунихъ галай райондин 
Куркентдин 1-нумрадин СОШ-
дин ученица Амина Шихрагьимо-
вади кьуна, 2-чкадиз Докъузпара 
райондин ЦIийи-Къаракуьредин 
СОШ-дин ученик Мейлан Эюбов 
лайихлу хьана, 3-чка Дербент 
райондин Белижи поселокдин 
Г.Лезгинцеван тIварунихъ галай 
ООШ-дин ученица Азиза Мегьа-
медовади кьуна. Абуруз талукь 
тирвал, 30, 20, 10 агъзур манатдин 
кьадарда аваз пулдин пишкешар 
ва дипломар гана. Идалайни 
гъейри, конкурсдин мад 40 иш-
тиракчидиз са агъзур манат пулар 
пишкешна.

И мярекатдилай кьулухъ кон-
курсдин гъалибчияр ва призерар 
патал ХХ асирдин Гомердин 
КIвализ-музейдиз экскурсия теш-
килна. Къейдин, лезги чIалал 
шиирар кIелдайбурун нубатдин 
конкурс алай йисан майдин вац-
ра ЧIехи Гъалибвилин йикъан 
гьуьрметдай тухуда. Адан кьилин 
тема чи ватанэгьли, Советрин Со-
юздин Игит Валентин Эмирован 
кьегьалвилер жеда. И конкурсда 
гъалиб хьайибуруз шабагьар 
гунин мярекат Ахцегьрин край 
чирдай музейда тухун фикирдиз 
къачунва. РД-дин жегьилрин кра-
рин Министерстводи и конкурс 
тешкилун патал куьмек гуда.

ШИКИЛРИ ВАТАН КIАНАРЗАВА
ВАТАН ПАТАЛ ЧАН КЪУРБАНДНАИСКУССТВО

АЗЕРБАЙЖАНДИН ПРЕЗИДЕНТ 
ИЛГЬАМ АЛИЕВА ТЕБРИКНА

Мярекат ачухуналди тебрик-
дин хуш келимаяр гваз изобрази-
тельный искусстводин школадин 
директор, машгьур художник, 
Россиядин художникрин ва дизай-
неррин Союзрин член, Дагъустан-
дин ва Карачаево-Черкессиядин 
лайихлу художник Мегьамедзе-
риф Гьажиев рахана: – И выставка 
чна Энвер муаллимдин 70 йисан 

юбилейдиз бахшна ачухнава. 46 
йисуз ина гьакъисагъвилелди 
кIвалахиз (адан уьмуьрдин юлдаш 
ва хвани художникар, чи школа-
дин муаллимар я), вичин вири 
алакьунар ва къуват хуьруьн аялар 
искусстводин алемдиз шерикза-
вай, жегьил педагогризни худож-
никриз девлетлу тежриба гузвай 
ам тарифуниз лайихлу я. Энвер 

Билаловича чIехи гьарфунилай 
тир инсанвилин къилихралди, 
вини дережадин пешекарвилел-
ди, вичин бажарагълу яратми-
шунралди – са гафуналди, хсуси 
чешнедалди акьалтзавай несил 
ватанпересвилин руьгьдаллаз 
тербияламишзава. Рангунин ши-
рералди холстрал чIугуна, рам-
кайра туна выставкада эцигнавай 
20 шикилдайни чавай художник-
дин халкьдин милли тарихдиз, 
культурадиз, архитектурадиз 
авай рикIин майилвал, кIанивал 
ачухдиз кьатIуз жезва.  Вижевай 
майдан  – зал ава кьван, худо-
жественный яратмишунрин гьа 
ихьтин маналу выставкаяр гила 
чна ина чи школадин амай муал-
лимризни, райондин гьевескар ху-
дожникризни тешкилда,- къейдна 
директорди.

– Хъсан художникар инсан-
рикай хкатна ваъ, гьелбетда, кол-
лективда арадал къвезва. Жуван 
яратмишунрин выставка ачухдай 
мумкинвал ва куьмек гунай заз 
чи школадин коллективдиз, ди-
ректордиз, атанвай вири мугьман-
риз пара кьадар сагърай лугьуз 
кIанзава. За шикилрин выставкаяр 
Махачкъалада ва масанрани ачух-
на, амма жуван хайи ватанда, кол-
лективда ихьтин кар пара хуш я ва, 
зи фикирдалди, нетижалу я. Вучиз 
лагьайтIа, халисан муаллимди, 
устIарди ученикар хсуси чешне-
далди гъавурдик кутуна кIанда,– 
лагьана Энвер Билаловича. 

Выставка апрелдин эхирдалди 
давам жеда. Райондин ва паталай 
къвезвай тамашачийри ам пара 
хушдиз кьабулзава. 

Дашдемир ШЕРИФАЛИЕВ

16-мартдиз Ахцегьа, Аскар Сарыджадин тIварунихъ галай 
изобразительный искусстводин школадин залда, гьа и школадин 
тежрибалу муаллим, художник - живописец, РД-дин культурадин 
лайихлу работник Энвер Билалович Асалиеван гъилин яратми-
шунрин «Къадим Ахцагь – хайи Ватан!» тIвар алай выставка 
ачухна. Шадвилин мярекатда и школадин, патав гвай аялрин 
яратмишунин КIвалин коллективри ва теклифнавай маса юл-
дашри иштиракна. 

И мукьва чав хажалатдин хабар 
агакьна: Украинада женгинин махсус 
операция кьиле тухузвай вахтунда 
вичин аскервилин буржи тамамар-
завайла, чи районэгьли – Чеперин 
хуьруьн агьали Велиханов Мегьамед 
Мурадович телеф хьана. Телеф хьайи 
игитди вич Ватандиз къуллугъуниз 
бахшна ва ам эхирдал кьван аскерви-
лин кьинез вафалу яз амукьна. Чна 
Мегьамед Велиханован хизандиз, 
мукьва-кьилийриз ва Чеперин хуь-
руьн вири жемятдиз дериндай хажа-
лат чIугуналди башсагълугъвал гузва 
ва абурухъ галаз санал гъам-хажалат 
пайзава. Къуй Аллагьди Мегьамед 
Велихановаз женнет багъиш авурай!   

Райондин «ЦIийи дуьнья» 
газетдин коллектив

Жамиля ГЬАЖИЕВА
РОССИЯДИН ИГИТ 
НУРМЕГЬАМЕДАЗ

Хьайи чIавуз вун дидедиз
Чинра дяве амачир.
Гьавадихъай барутдин ни
Хейлин вахт тир къвезмачир.

Дагъустандин дагълари ваз
Чирна тикдай экъечIиз.
КичIе садрани хьаначир ваз,
КIвалахдин гьекь алахьиз.

Нурмегьамед, ракъинивай 
Къачур къуват нурарин,
Хцивални къачуна на
Чи дагъларин, вацIарин.

Украинви нацистризни
На ажузвал къалурнач.
Ватан, дустар хуьн патал
Ваз чандин гьайиф атанач.

Офицерди вафалу,              
Тваз тунач вич гьалкъада.
«Кьулухъ!» эмирна дустариз,

Гранат къиткьинна ада.

Регьберди и кар акур,
Кьегьалдиз фикир гана.
Зирек лекьрез Кулидин
Игитвилин тIвар гана.

Чна чи пагьливан Жабраил Гьажиеван спортдин агалкьунрал гуьз-
чивалзава. ИкI, 12-мартдиз азаддиз кьуршахар кьунай Европадин 
кIвенкIвечивал патал Болгариядин Пловдив шегьерда кьиле фейи 

акъажунра (ам Азербайжан Республика патал экъечIзава) адакай 23 йис 
яш хьанвай жегьилрин арада Европадин чемпион хьана. 74 килограммдин 
заланвилин категориядин финалда Гьажиева 8:1 гьисабдалди Румыниядай 
тир Кристиан Биродин винел инанмиш гъалибвал къазанмишна. Идалай 
вилик азаддиз кьуршахар кьунай Ахцегьрин школадин тербиячиди Арме-
ниядин (12:2), Австриядин (4:3) ва Туьркиядин (7:3) векилрихъ галаз мадни  

гъалибвилин 3 акъажун кьиле тухвана. Чна чи жегьил, амма машгьурвал 
къазанмишнавай ватанэгьлидиз и зурба гъалибвал мубаракзава. Къуй адахъ 
чандин мягькем сагъвал ва цIийи агалкьунар хьурай! 

Азербайжандин президент Илгьам Алиева Болгарияда кьиле фейи 
азаддиз кьуршахар кьунай Европадин 7-чемпионатдин иштиракчияр шад 
гьалара тебрикна ва абуруз шабагьар гана. И вахтунда ада чи ватанэгьли 
пагьливан Жабраил Гьажиеван лайихлувилер кьетIендиз къейдна. 

Райондин «ЦIийи дуьнья» газетдин редакциядин къуллугъчийри 
Мурсалов Рашидаз пара кIани халадин хва ва амай мукьва-кьилийриз

МУСАНАБИЕВ ЛУКЬМАН

кечмиш хьуниз килигна, дериндай хажалат чIугуналди, башсагълугъ-
вал гузва. Рагьмет хьурай вичиз!


